
INTERYER DIZAYN TAʼLIMIDA 
SUNʼIY INTELLEKT: BOʻLAJAK 
OʻQITUVCHILARNING 
KASBIY KOMPETENSIYASINI 
SHAKLLANTIRISH 
METODIKASI
Rustamov Kamoliddin Ziyodulla o‘g‘li
Shahrisabz davlat pedagogika instituti, san’atshunoslik kafedrasi
E-mail: komoliddin.kr89@gmail.com

Annotatsiya: Ushbu maqolada bo‘lajak interyer dizayn o‘qituvchilarini ta’lim jarayonida sun’iy intellekt (SI) resurslaridan 
foydalanishga tayyorlashning metodologik, didaktik va pedagogik asoslari tadqiq etilgan. Maqolada jahon ta’lim amaliyo
tida sun’iy intellekt texnologiyalarini qo‘llashning oltita asosiy funksional yo‘nalishi interyer dizayn ta’limining badiiy-ijodiy 
va madaniy-estetik xususiyatlari kontekstida tahlil qilinadi. Tadqiqot doirasida “bo‘lajak interyer dizayn o‘qituvchisining 
sun’iy intellekt kompetensiyasi” tushunchasiga ilmiy ta’rif berilib, talabalarda ushbu kompetensiyani shakllantirish bo‘yicha 
yettita didaktik va oltita o‘ziga xos metodik tamoyil (bosqichlilik, pedagogik yo‘l-yo‘riq, tanqidiy-refleksiv tahlil, ijodiy mus-
taqillik, etik-mas’uliyat va integrativlik) ishlab chiqilgan. Tadqiqot natijalari zamonaviy raqamli ta’lim muhitida dizayn sohasi 
pedagoglarini tayyorlash metodikasini takomillashtirishga xizmat qiladi.

Kalit so‘zlar: Interyer dizayn ta’limi, sun’iy intellekt resurslari, generativ sun’iy intellekt, kasbiy tayyorgarlik, sun’iy intellekt 
kompetensiyasi, didaktik tamoyillar, o‘qitish metodikasi, raqamli ta’lim.
Abstract: This article explores the methodological, didactic, and pedagogical foundations for preparing future interior 
design teachers to use artificial intelligence (AI) resources in the educational process. The article analyzes six main 
functional areas of applying artificial intelligence technologies in global educational practice within the context of the 
artistic, creative, and cultural-aesthetic characteristics of interior design education. Within the framework of the research, 
a scientific definition is provided for the concept of “artificial intelligence competence of a future interior design teacher.” 
Furthermore, seven didactic and six specific methodological principles (gradual progression, pedagogical guidance, criti-
cal-reflexive analysis, creative independence, ethical responsibility, and an integrative approach) are developed to foster 
this competence in students. The research results contribute to improving the methodology for training educators in the 
field of design in the modern digital educational environment.

Key words: Interior design education, artificial intelligence resources, generative artificial intelligence, professional 
training, artificial intelligence competence, didactic principles, teaching methodology, digital education.
Аннотация: В данной статье исследуются методологические, дидактические и педагогические основы подго-
товки будущих преподавателей дизайна интерьера к использованию ресурсов искусственного интеллекта (ИИ) в 
образовательном процессе. В статье анализируются шесть основных функциональных направлений применения 
технологий искусственного интеллекта в мировой образовательной практике в контексте художественно-творче-
ских и культурно-эстетических особенностей обучения дизайну интерьера. В рамках исследования дано научное 
определение понятия “компетенция в области искусственного интеллекта будущего преподавателя дизайна инте-
рьера”, а также разработаны семь дидактических и шесть специфических методических принципов (поэтапность, 
педагогическое руководство/сопровождение, критико-рефлексивный анализ, творческая самостоятельность, эти-
ческая ответственность и интегративность) формирования данной компетенции у студентов. Результаты иссле-
дования служат совершенствованию методики подготовки педагогов в сфере дизайна в современной цифровой 
образовательной среде.

Ключевые слова: Обучение дизайну интерьера, ресурсы искусственного интеллекта, генеративный искус-
ственный интеллект, профессиональная подготовка, компетенция в области искусственного интеллекта, дидакти-
ческие принципы, методика обучения, цифровое образование.

KIRISH
Tahlilning metodologik asosini tarixiy-genetik, qiyosiy-pedagogik, tizimli, mazmuniy tahlil (content ana

lysis), deduktiv hamda induktiv usullar majmui tashkil etadi. Bobning ilmiy yangiligi shundan iboratki, sun’iy 
intellekt resurslaridan foydalanish masalasi umumiy raqamli ta’lim doirasida emas, balki interyer dizayn ta’li-
mining badiiy-ijodiy, fanlararo hamda madaniy-estetik xususiyatlari kontekstida - alohida pedagogik vazifa sifa-
tida - tadqiq qilinadi.

Jahon ta’lim amaliyotida sun’iy intellekt texnologiyalari hozirgi kunda oltita asosiy funksional yo‘nalishda 
qo‘llanilmoqda. Quyida ushbu yo‘nalishlarning har biri pedagogik mohiyati, asosiy texnologik yechimlari va 
interyer dizayn ta’limi uchun ahamiyati nuqtai nazaridan ko‘rib chiqiladi.

MAVZUGA OID ADABIYOTLAR SHARHI
“Kasbiy tayyorgarlik” - ko‘p o‘lchovli pedagogik kategoriya bo‘lib, talaba tomonidan kasbiy faoliyat uchun 

zarur bilim, ko‘nikma, malaka, qadriyatli munosabat va shaxsiy sifatlarni tizimli o‘zlashtirish jarayoni hamda 
natijasini ifodalaydi.

N. A. Muslimov talqiniga ko‘ra, kasbiy tayyorgarlik motivatsion-qadriyatli, mazmun-amaliy va shaxsiy-kasbiy 
jihatlarning yaxlit birligida namoyon bo‘ladi. Tadqiqotimiz doirasida “bo‘lajak interyer dizayn o‘qituvchisining 
kasbiy tayyorgarligi” pedagogik-didaktik, badiiy-loyihaviy va raqamli-texnologik komponentlarning birligidagi 
yaxlit integrativ shaxs-kasbiy sifat sifatida ta’riflanadi. “Sun’iy intellekt” - kompyuter tizimlarining o‘rganish, 
fikrlash, muammolarni hal qilish, idrok qilish va lingvistik tushunish kabi inson aql-zakovati uchun xos vazifalarni 
bajarish qobiliyatini ifodalovchi keng tushuncha.

J. McCarthy va M. Minskyning klassik talqiniga ko‘ra, sun’iy intellekt - inson tafakkuriga taqlid qiluvchi 
mashinalarni yaratish ilmiy yo‘nalishidir. Zamonaviy talqinda esa sun’iy intellekt mashinaning vazifalarni qonuniy 
yo‘sinlar emas, balki o‘rganish va moslashuvchanlik orqali bajarishini ta’minlovchi texnologiyalar majmuidir. 
“Generativ sun’iy intellekt” - yangi mazmunli matn, tasvir, ovoz, video, kod, 3D-modellar yaratishga qodir sun’iy 
intellekt tizimlari turkumi. Mazkur tizimlar Transformer arxitekturasi va katta hajmdagi ma’lumotlarda o‘qitish 
asosida ishlaydi. ChatGPT, Claude, Gemini, Midjourney, DALL-E, Stable Diffusion bularning yorqin namunala
ridir.

“Sun’iy intellekt resurslari” - ta’lim jarayonida foydalanish uchun mo‘ljallangan sun’iy intellekt texnologiyalari, 
vositalari, platformalari, modellari va ma’lumotlar bazalarining yaxlit majmui. Mazkur tushuncha quyidagilarni 
qamrab oladi:

a)	 sun’iy intellekt dasturiy ta’minoti (ChatGPT, Midjourney, Stable Diffusion va h.k.);

b)	 sun’iy intellekt platformalari (Coursera AI, Khan Academy AI);

d)	 sun’iy intellekt ma’lumotlar bazalari (Hugging Face, OpenAI API);

e)	 sun’iy intellekt o‘quv resurslari (kurslar, qo‘llanmalar, video darslar);

f)	 sun’iy intellekt bilim manbalari (ma’lumot to‘plamlari, namunalar, prompt-shablonlar).

“Bo‘lajak interyer dizayn o‘qituvchisining sun’iy intellekt kompetensiyasi” - tadqiqotning markaziy ilmiy 
tushunchasi sifatida quyidagicha ta’riflanadi: o‘quv-ijodiy hamda pedagogik faoliyat jarayonida sun’iy intellekt 
resurslaridan didaktik jihatdan maqbul, texnologik asoslangan va etik-mas’uliyatli tarzda foydalanishni ta’min-
lovchi bilim, ko‘nikma, qadriyatli munosabat va ijodiy-refleksiv tajribalarning yaxlit, rivojlanuvchan hamda inte-
grativ tizimi.

Mazkur ta’rif kompetensiyaning to‘rtta muhim sifatini bir vaqtning o‘zida qamrab oladi:

a)	 yaxlitlik - barcha tarkibiy komponentlarning o‘zaro bog‘liqligi va bir-birini to‘ldiruvchanligi;

b)	 rivojlanuvchanlik - kompetensiyaning vaqt davomida muntazam tajriba va refleksiya orqali takomillashishi;

d)	 integrativlik - pedagogik, texnologik va dizaynerlik bilimlari hamda ko‘nikmalarining uyg‘un birligi;

e)	 faoliyatga yo‘naltirilganlik - real kasbiy-ijodiy vaziyatlarda namoyon bo‘lishi va shu vaziyatlar orqali shakl-
lantirilishi.

TADQIQOT METODOLOGIYASI
“Metodika” - pedagogik fan va amaliyot doirasida ma’lum o‘quv mazmunini o‘rgatish maqsadi, vositalari, 

shakllari, metodlari va tashkiliy shartlarining tartibga solingan, asoslangan va takrorlanadigan tizimi. “Bo‘lajak 
interyer dizayn o‘qituvchilarini sun’iy intellekt resurslaridan foydalanishga tayyorlash metodikasi” esa mazkur 

talabalarda sun’iy intellekt kompetensiyasini shakllantirish va rivojlantirishga yo‘naltirilgan maqsad-vazifa, 
mazmun, shakl, metod, vosita va baholash bloklarining yaxlit pedagogik tizimini ifodalaydi.

Tadqiqotimiz metodologik asoslarining shakllanishida bir yondashuv bilan cheklanmaslik, balki muammoning 
tabiati va murakkabligiga mos keladigan bir necha yondashuvlarning uyg‘un tizimini ishlab chiqish prinsipidan 
kelib chiqildi. O‘rganilayotgan muammoning fanlararo xususiyati va uning ham nazariy, ham amaliy ahamiyatini 
hisobga olib, yetti metodologik yondashuv tadqiqot metodologiyasining asosi sifatida belgilandi.

Sun’iy intellekt vositalarining interyer dizayn ta’limida qo‘llanilishi nazariy jihatdan asoslangan bir qator 
didaktik imkoniyatlarni ochib beradi va shu bilan birga, ushbu vositalardan pedagogik jihatdan to‘g‘ri foydala-
nish uchun aniq tamoyillarni talab etadi. 

Mazkur bandda dizayn ta’limida foydalaniladigan sun’iy intellekt vositalari tasniflanadi, ularning oltita asosiy 
didaktik imkoniyati tahlil qilinadi, vositalar bilan ishlashning psixologik-pedagogik xususiyatlari ochib beriladi va 
bo‘lajak o‘qituvchini tayyorlashning didaktik hamda metodik tamoyillari ishlab chiqiladi.

Yuqorida tahlil qilingan didaktik imkoniyatlar va psixologik-pedagogik xususiyatlar asosida bo‘lajak 
interyer dizayn o‘qituvchilarini sun’iy intellekt vositalari bilan ishlashga tayyorlashning didaktik tamoyillari ishlab 
chiqilgan. Mazkur tamoyillar an’anaviy umumdidaktik tamoyillarni (ilmiylik, tushunarlilik, izchillik, ko‘rgazmalilik, 
faollik kabilar) sun’iy intellekt bilan ishlash sharoitiga moslashtirib boyitilgan va sohaga xos yangi tamoyillar 
bilan to‘ldirilgan.

Tahlilimiz natijasida yettita asosiy didaktik tamoyil ajratiladi.

Birinchi tamoyil - ilmiylik va metodologik asoslanganlik.

Ikkinchi tamoyil - fanlararo integrativlik tamoyili.

Uchinchi tamoyil - interfaol va ijodiy yondashuv tamoyili. To‘rtinchi tamoyil - moslashtirish va individual-
lashtirish tamoyili.

Beshinchi tamoyil - etik-mas’uliyatli foydalanish tamoyili.

Oltinchi tamoyil - refleksivlik va tanqidiy fikrlash tamoyili. Yettinchi tamoyil - ko‘rgazmalilik va obrazli idrok 
tamoyili.

Mazkur yettita didaktik tamoyil amaliy o‘qitish jarayonida quyidagi oltita konkret metodik tamoyil orqali 
amalga oshiriladi: (1-jadvalga qarang)

1-jadval: Tamoyilning mazmuni va ilmiy-pedagogik asoslari

№ Metodik tamoyillar nomi Tamoyilning mazmuni va ilmiy-pedagogik asoslari

1 Bosqichlilik va izchillik tamoyili O‘qitish jarayonida avval anʼanaviy dizayn koʻnikmalari mustahkamlanadi, 
shundan soʻnggina sunʼiy intellekt vositalari amaliyotga joriy etiladi.

2 Pedagogik yoʻl-yoʻriqli yordam 
tamoyili

L. Vygotskiyning “yaqin rivojlanish zonasi” va J. Brunerning “skaffolding” 
(qo’llab-quvvatlash) konsepsiyalariga muvofiq, o’qituvchi yo’naltiruvchi 
sifatida ishtirok etadi.

3 Tanqidiy-refleksiv tahlil tamoyili Amaliy jarayonda bajarilgan har bir mashgʻulot va olingan natijalar tanqidiy 
tahlil hamda refleksiya bilan yakunlanadi.

4 Ijodiy mustaqillik va shaxsiy 
uslubni saqlash tamoyili

Sun’iy intellekt vositalaridan foydalanganda talabaning individual ijodkorligi 
va shaxsiy dizayn uslubining yo’qolib ketmasligi ta’minlanadi.

5 Etik-masʼuliyatli amaliyot tamoyili Generativ sun’iy intellektdan foydalanishda akademik halollik, mualliflik 
huquqi va kasbiy etik me’yorlarga qat’iy amal qilinadi.

6 Integrativlik va loyihaviy 
yondashuv tamoyili

J. Dyuining loyihaga asoslangan oʻqitish (Project-Based 
Learning) konsepsiyasiga tayangan holda, bilimlar loyihalar orqali 
integratsiyalashgan holda o’zlashtiriladi.

TAHLIL VA NATIJALAR
Birinchi yo‘nalish - shaxsiylashtirilgan ta’lim (personalized learning). Mazkur yo‘nalish har bir o‘quv-

chining individual psixologik xususiyatlari, qiziqish doirasi, dastlabki tayyorgarlik darajasi va kognitiv o‘rganish 
uslubini hisobga olgan holda, unga moslashtirilgan o‘quv yo‘lini loyihalash prinsipiga asoslanadi. Sun’iy intellekt 
qurollari talabaning oldingi natijalarini, faoliyat ma’lumotlarini va izlanish trayektoriyasini real vaqt rejimida tahlil 
qilib, unga shaxsan mos topshiriq, o‘quv materiali hamda amaliy mashqlarni avtomatik tarzda tavsiya etadi. 

Knewton, ALEKS, DreamBox, Carnegie Learning va Squirrel AI kabi platformalar mazkur yo‘nalishning xalqaro 
miqyosdagi yetakchi vakillari hisoblanadi. Shaxsiylashtirilgan yondashuv interyer dizayn ta’limida alohida ilmiy-
amaliy ahamiyat kasb etadi, chunki har bir talabaning badiiy-ijodiy individualligi - shaxsiy uslubi, kompozit-
sion sezgisi, rang idroki va estetik moyilligi - an’anaviy unifikatsiyalashgan o‘qitish modelidan farqli ravishda, 
chinakam individuallashgan trayektoriyani metodik zarurat sifatida ilgari suradi.

Ikkinchi yo‘nalish - moslashuvchan baholash. Bu talabaning javoblari va natijalari asosida real vaqt 
rejimida dinamik ravishda o‘zgaruvchi baholash tizimi bo‘lib, agar talaba muayyan masalani oson hal qilsa, 
tizim keyingi savolning murakkabligini oshiradi; aksincha, qiyinchilik yuzaga kelsa, yordamchi tushuntirishlar 
va sodda variantlarni taklif qiladi. Mazkur yondashuv an’anaviy standart sinov tizimidan farqli ravishda tala-
baning haqiqiy bilim darajasini aniqroq belgilash imkonini beradi. PIAAC, GRE va boshqa zamonaviy xalqaro 
testlar aynan moslashuvchan baholash prinsipiga asoslangan. Interyer dizayn ta’limida bu yondashuv vizual va 
loyihaviy topshiriqlarning bosqichma-bosqich murakkabligini ta’minlashda samarali.

Uchinchi yo‘nalish - generativ o‘quv kontentini avtomatlashtirilgan yaratish. Mazkur yo‘nalish doirasida 
matn, tasvir, ovoz, video va uch o‘lchamli modellarning sun’iy intellekt yordamida tezkor generatsiyalanishi 
o‘quv materiallarini sifat va miqdor jihatidan tubdan boyitish imkonini beradi. Aynan interyer dizayn kursida 
o‘qituvchi bir necha daqiqa ichida yuzlab turli uslubdagi xona namunalarini, jumladan, qiyosiy stilistik juftliklarni 
- modernizm va klassitsizm, yapon va skandinav minimalizmi, art-deko va biofilik dizayn kabilarni - bir vaqtda 
vizuallashtirib, ulardan dars davomida bevosita qiyosiy-tahliliy mashqlar uchun foydalanish imkoniyatiga ega 
bo‘ladi. Aynan mazkur xususiyati tufayli generativ kontent yaratish yo‘nalishida sun’iy intellektning pedagogik 
salohiyati interyer dizayn ta’limida boshqa kasbiy-akademik sohalarga nisbatan eng yorqin va samarali ko‘ri
nishda namoyon bo‘ladi.

To‘rtinchi yo‘nalish - intellektual pedagogik yordamchi - talabaga shaxsiy elektron murabbiy sifatida 
xizmat qiluvchi suhbatdosh tizimlar. Khanmigo (Khan Academy), Socratic AI (Google), AutoTutor, ALEKS Tutor, 
Squirrel AI, ChatGPT-Edu kabi platformalar talabaning o‘rganish jarayonida unga real vaqt rejimida savollar 
berib, fikr-mulohazalar taqdim etib, qo‘shimcha tushuntirishlar berib, hatto motivatsion qo‘llab-quvvatlashni 
ham amalga oshiradi. Carnegie Mellon universitetining tadqiqotlariga ko‘ra, yaxshi ishlab chiqilgan intellektual 
murabbiy talabalarning bilim olish samaradorligini 30–40 % gacha oshirishi mumkin. Interyer dizayn ta’limida 
intellektual murabbiy uslublar tarixi, materiallar xususiyatlari, kompozitsion qoidalar va ergonomika kabi 
mazmuniy bilimlarni o‘zlashtirishda samarali yordamchi vazifasini bajaradi.

Beshinchi yo‘nalish - o‘quv tahlilchiligi va prediktiv pedagogika. Sun’iy intellekt platformalari katta hajm-
dagi ta’lim ma’lumotlarini qayta ishlab, talabaning o‘quv jarayonidagi muvaffaqiyatlari va xavf zonalari haqida 
prediktiv (oldindan aytib beruvchi) xulosalar chiqaradi. Bu yo‘nalish doirasida “erta xavf-xatarni belgilash” tizim-
lari, faollik prediktiv modellari, sun’iy intellekt-prognoz tizimlari va o‘qituvchi-yordamchi dashboardlari ishlab 
chiqiladi. Civitas Learning, Dropout Detective, IBM Watson Education kabi platformalar mazkur yo‘nalishning 
amaliy vakillari hisoblanadi. Pedagogik ahamiyati shundaki, o‘qituvchi endi nafaqat hozirgi natijani ko‘radi, balki 
har bir talabaga nisbatan oldindan profilaktik aralashuv qilish imkoniyatiga ega bo‘ladi.

Oltinchi yo‘nalish - avtomatik tarjima va inklyuziv ta’lim qurollari. Sun’iy intellekt asosidagi tarjima 
(DeepL, Google Translate Neural, ChatGPT translation), nutqni matnga va matnni nutqqa o‘tkazish, real vaqtli 
subtitr yaratish, imo-ishora tilini tanish, ko‘rish qobiliyati zaif bo‘lganlar uchun tasvirlarni og‘zaki tasvirlash 
kabi vositalar ta’lim jarayonini xalqaro va inklyuziv qilishga xizmat qiladi. Mazkur yo‘nalish O‘zbekiston ta’limi 
uchun alohida muhim, chunki u xalqaro ilmiy adabiyotlardan to‘g‘ridan-to‘g‘ri foydalanish, ko‘p tilli o‘qitish va 
inklyuziv ta’lim imkoniyatlarini sezilarli darajada kengaytiradi. Interyer dizayn ta’limida ingliz, italyan, yapon va 
boshqa tillardagi muhim dizayn manbalaridan avtomatik tarjima orqali foydalanish bo‘lajak o‘qituvchining kasbiy 
ko‘lamini sezilarli darajada kengaytiradi.

Yuqorida tahlil qilingan oltita funksional yo‘nalishning yaxlit tahlili shuni ko‘rsatadiki, sun’iy intellekt zamo
naviy ta’lim tizimining barcha asosiy darajalariga - tashkiliy-boshqaruv, mazmuniy-konseptual, metodik-tex-
nologik hamda baholash darajalariga - bir vaqtning o‘zida va izchil tarzda ta’sir ko‘rsatmoqda. Bu hodisa bo‘lajak 
o‘qituvchini tayyorlash mazmunida sun’iy intellekt bilan ishlash mahoratini alohida pedagogik kategoriya sifa-
tida ajratib ko‘rsatish va uni maqsadli, izchil hamda tizimli metodika asosida shakllantirish ilmiy-amaliy zaruri-
yatga aylanganini ko‘rsatadi. Ana shu zaruriyat aynan mazkur tadqiqotning markaziy ilmiy muammosini va uni 
hal qilishga yo‘naltirilgan pedagogik strategiyani belgilab beradi.

XULOSA
O‘tkazilgan tadqiqot natijalari interyer dizayn ta’limida sun’iy intellekt resurslaridan foydalanish bo‘lajak 

o‘qituvchilarning kasbiy kompetensiyasini shakllantirishning muhim pedagogik vositasi sifatida qaralishi mum
kinligini ko‘rsatdi. Tadqiqot davomida sun’iy intellekt texnologiyalarining shaxsiylashtirilgan ta’lim, moslashuv
chan baholash, generativ o‘quv kontentini yaratish, intellektual pedagogik yordam, o‘quv tahlilchiligi va prediktiv 
pedagogika, avtomatik tarjima hamda inklyuziv ta’lim kabi funksional imkoniyatlari interyer dizayn ta’limining 
badiiy-ijodiy, loyihaviy, fanlararo va madaniy-estetik xususiyatlari bilan uzviy bog‘liqligi aniqlandi. Tadqiqot 
asosida “bo‘lajak interyer dizayn o‘qituvchisining sun’iy intellekt kompetensiyasi” tushunchasi o‘quv-ijodiy va 
pedagogik faoliyat jarayonida sun’iy intellekt resurslaridan didaktik jihatdan maqbul, texnologik asoslangan va 
etik-mas’uliyatli tarzda foydalanishni ta’minlovchi bilim, ko‘nikma, qadriyatli munosabat hamda ijodiy-refleksiv 
tajribalarning yaxlit, rivojlanuvchan va integrativ tizimi sifatida ilmiy jihatdan asoslandi. Mazkur kompetensi-
yaning yaxlitlik, rivojlanuvchanlik, integrativlik va faoliyatga yo‘naltirilganlik kabi asosiy xususiyatlari belgilandi. 
Bo‘lajak interyer dizayn o‘qituvchilarini sun’iy intellekt resurslaridan foydalanishga tayyorlash metodikasi peda-
gogik maqsad, mazmun, shakl, metod, vosita va baholash komponentlarining o‘zaro uzviy bog‘langan tizimi 
sifatida ishlab chiqilishi zarurligi asoslandi. Shu asosda ilmiylik va metodologik asoslanganlik, fanlararo integra-
tivlik, interfaol va ijodiy yondashuv, moslashtirish va individuallashtirish, etik-mas’uliyatli foydalanish, refleksivlik 
va tanqidiy fikrlash, shuningdek, ko‘rgazmalilik va obrazli idrok kabi yettita asosiy didaktik tamoyil belgilandi.

Shuningdek, mazkur didaktik tamoyillarni amaliy ta’lim jarayoniga tatbiq etishni ta’minlovchi metodik 
tamoyillar tizimini shakllantirish bo‘lajak o‘qituvchilarning sun’iy intellekt vositalaridan shunchaki texnik foyda
lanish emas, balki ularni muayyan pedagogik va kasbiy maqsadlarga muvofiq tanlash, qo‘llash, natijalarni tahlil 
qilish va baholash kompetensiyasini rivojlantirishga xizmat qilishi aniqlandi. Ayniqsa, interyer dizayn ta’limida 
generativ sun’iy intellekt vositalaridan foydalanish talabalarning vizual tafakkuri, ijodiy mustaqilligi, kompozit-
sion yechimlarni izlash qobiliyati va individual dizayn uslubini rivojlantirish uchun keng imkoniyatlar yaratadi. 
Shu bilan birga, sun’iy intellektdan foydalanish jarayonida akademik halollik, mualliflik huquqi, ma’lumotlarning 
ishonchliligi, algoritmik xolislik, shaxsiy ma’lumotlarni himoya qilish va insonning yakuniy pedagogik qaror qabul 
qilishdagi mas’uliyati kabi etik masalalarni hisobga olish zarurligi asoslandi. Shu sababli bo‘lajak interyer dizayn 
o‘qituvchisining kasbiy kompetensiyasi sun’iy intellekt vositalarini qo‘llash texnik ko‘nikmasi bilangina cheklan-
masdan, ularning natijalarini tanqidiy baholash, pedagogik maqsadga muvofiqligini aniqlash va ijodiy faoliyat 
bilan uyg‘unlashtirish qobiliyatini ham qamrab olishi lozim.

Umuman olganda, ishlab chiqilgan metodik yondashuv interyer dizayn ta’limini raqamli transformatsiya 
sharoitida takomillashtirish, bo‘lajak o‘qituvchilarning zamonaviy raqamli va pedagogik kompetensiyalarini 
rivojlantirish hamda sun’iy intellekt resurslaridan samarali, ijodiy va mas’uliyatli foydalanish uchun zarur peda-
gogik shart-sharoitlarni yaratishga xizmat qiladi. Mazkur metodikaning oliy ta’lim muassasalarida amaliyotga 
joriy etilishi interyer dizayn bo‘yicha bo‘lajak pedagoglarni zamonaviy ta’lim talablari asosida tayyorlash sifatini 
oshirishga, ularning kasbiy faoliyatida innovatsion texnologiyalardan ongli va maqsadli foydalanish imkoniyat-
larini kengaytirishga zamin yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, oktyabr, 10(1)-son

2026. №10(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


